Á MESA DO PARLAMENTO

IAGO TABARÉS PÉREZ-PIÑEIRO, deputado do Grupo Parlamentar do Bloque Nacionalista Galego, ao abeiro do disposto no Regulamento da Cámara, apresenta a seguinte Pregunta para a súa resposta escrita, relativa á realización de cursos de alfabetización en galego para inmigrantes. 

Nos últimos anos Galiza esta a ser receptora de persoas que veñen buscando un futuro que a realidade lle nega nos seus países de orixe. Situación á que parece ser allea a comunidade internacional que non executa políticas dirixidas a cooperar no desenvolvemento destes lugares.

A pesares do importante incremento da inmigración en Galiza as políticas dirixidas a procurar a efectiva integración destas persoas foron certamente cativas, mais preocupados os poderes públicos da situación administrativa dos recenchegados que de estabelecer as bases para unha integración real e efectiva.

Un dos aspeitos nos que máis se sinte esta ausencia de políticas básicas de integración é no que atinxe ao idioma, vehículo indispensábel para unha efectiva integración de calquera persoa nunha comunidade, algo tan obvio que folga calquera explicación ao respeito. Son poucos os cursos de aprendizaxe da lingua galega que se teñen realizado e moitos menos aqueles que reúnen os perfís axeitados para os inmigrantes. Así os cursos de iniciación ou perfeccionamento no idioma galego resultan inuteis para quen lle compre a alfabetización en galego, sendo a capacitación didáctica –que non científica- diferente nuns curso que en outros. 

E por esta razón dende e sendo conscientes da necesidade de promover a integración dos inmigrantes e de emigrantes retornados na sociedade galega e que é paso previo o coñecemento da lingua propia do país de acollida –neste caso Galiza-, dende o grupo parlamentar do Bloque Nacionalista Galego vimos a formular as seguintes cuestións:

- Ten previsto a Xunta de Galiza a realización de cursos de alfabetización en galego para inmigrantes? 

- No seu caso, existirá algunha discriminación no acceso aos mesmos pola situación administrativa na que se atopen os inmigrantes?

